
Kada bi se Poslanik, sallallahu alejhi ve sellem,
kupao zbog džunupluka, prvo bi oprao svoje šake,

zatim bi desnom rukom polio po lijevoj i oprao svoje
stidno mjesto, a onda bi uzeo abdest kao za namaz.

Prenosi se od Aiše da je kazala: "Kada bi se Poslanik, sallallahu alejhi ve sellem, kupao
zbog džunupluka, prvo bi oprao svoje šake, zatim bi desnom rukom polio po lijevoj i

oprao svoje stidno mjesto, a onda bi uzeo abdest kao za namaz. Poslije bi zahvatio vode
i prstima provukao kroz korijenje kose sve dok ne bi vlažnost stigla do korijenja. Poslije
bi zahvatio tri pregršti vode i polio po glavi, a onda bi oprao cijelo tijelo, i na kraju noge

(stopala)."
[Vjerodostojan] [Muttefekun alejh]

Aiša, radijallahu 'anha, opisala je način kupanja Vjerovjesnika, sallallahu alejhi ve sellem.
Kada bi želio da se kupa, počeo bi sa pranjem ruku, kako bi one bile čiste kada bude uzimao
vodu. Uzeo bi abdest kao za namaz, a imajući u vidu da je njegova kosa bila gusta, on bi je
trljao, tako da voda dođe do kože. Poslije bi se polio po glavi tri puta, a onda bi oprao ostatak
tijela. Na kraju bi oprao noge.

